XIII WORLD CONGRESS COMPARATIVE EDUCATION SOCIETIES

Franje Račkog 1, 71000 Sarajevo, Bosnia and Herzegovina

tel. +387 33 253 290,  e-mail: adila@wcces2007.ba ,  lara@wcces2007.ba   www.wcces2007.ba
[image: image1.jpg]




[image: image3.jpg]









[image: image2.emf] 


INFORMACIJA UČESNICIMA
EDUKACIJA I PSIHOSOCIJALNI RAD

- INTERKULTURALNO SUSRETANJE 

Komunikacija različitih profesija kao pretpostavka i rezultat uspjeha

u edukacijskom i psihosocijalnom radu
Kako poimamo interkulturalnost?

Društva sa multikulturalnim obilježjima nastala su u Evropi i svijetu stalnim migracijama stanovništva izazvanih potrebama ljudi da vlastiti kvalitet života dignu na viši nivo. Granice među državama postaju sve poroznije, a povećana mobilnost suvremenog čovjeka doprinosi narastanju komunikacije među ljudima različitih identiteta. Različite rasne, nacionalne, etničke, religijske, profesionalne, spolne, socijalne i uzrasne grupe upućene su jedne na druge, ne samo zato što postoji potreba čovjeka da u miru i toleranciji živi s drugima, već zato što je život s drugima jedini mogući način života. Bez drugoga i različitog čovjek ne bi mogao imati osobni identitet, jer se ne bi imao s kime uspoređivati.

Društva sa mulitkulutralnim obilježjima prirodom svoga postojanja omogućavaju ljudima susretanja i upoznavanja doprinoseći tako pozitivnom razvoju ljudske svijesti o stvaranju bliskijih veza sa drugim i drukčijim. Živjeti pored nekoga i ignorirati njegovo postojanje pukim neometanjem njegovog načina života još uvijek ne znači uvesti interkulutralnu dimenziju u svoju komunikaciju. Tek tamo gdje ljudi različitih identiteta uvažavaju jedni druge, poznaju jedni druge i jedni s drugima razmjenjuju iskustvo preuzimajući pozitivna postignuća zbog olakšanja vlastitog života može se govoriti o interkulturalnom susretanju.

Multukulutralnost shvaćamo kao statičnu dimenziju egzistiranja različitosti na jednom prostoru (bilo da se radi o različitim etničkim, religijskim, profesionalnim i drugim skupinama), koje ne moraju nužno komunicirati  i razmjenjivati svoja „dobra“.

Interkulturalnost je nova, dinamična kvaliteta u interakciji i komunikaciji među tim različitostima, jer znači aktivne razmjene različitog „dobra“ (bilo etničkog, raligijskog, profesionalnog i sl.).

Profesionalni identitet i interkulturalno susretanje

 – razlozi za organizaciju konferencije

Znanstvene discipline i različita područja profesionalnog rada također se mogu smatrati različitim kulturama. Ako govorimo o humanističkim i društvenim znanostima koje su izuzetno bliske umjetnosti, imamo na umu multikulturalnu dimenziju velike zajednice onih kojima je u fokusu interesovanja čovjek. Pedagozi, psiholozi, socijalni radnici, glumci, redatelji, pisci, učitelji i odgajatelji pripadaju takvoj multikulutralnoj obitelji. 

Pitanja koja nas vode do ideje organiziranja zajedničke konferencije koja će okupiti različite profesije na jednom mjestu i potaknuti njihovo zajedničko raspravljanje o temi edukacije i psihoterapijskog rada jesu: 

· Raspolažemo li samo obilježjima profesionalne multikulturalnosti ili činimo napore i u intekulturalnim susretanjima? 

· Funkcioniramo li svi u zakucima vlastite profesije ili poznajemo jedni druge, poštujemo svoje međusobne razlike i napore koje činimo radeći sa najrazličitijim ciljnim grupama?

·  Imamo li priliku za interkulturalna susretanja i znamo li govoriti ne samo o svojim potrebama i projektima, već i projektima svojih kolega drugih profesija? 

· Znamo li kako iz uloge refleksivnog praktičara prikazati svoja postignuća i tako doprinijeti zajedničkom cilju: približavanju BiH Evropi i svijetu i odašiljanju poruke da ratno razaranje i međuljudski sukobi nisu jedina odlika naših prostora, iako nas stavljaju pred dodatnu odgovornost da se problemom interkulutalnog susretanja što više praktično bavimo.
Ciljevi konferenicje

Konferencija «EDUKACIJA I PSIHOSOCIJALNI RAD – INTERKULTURALNO SUSRETANJE» predstavlja okupljanje stručnjaka pomagačkih profesija radi razmjene informacija o dosadašnjim postignućima na polju interkulturalnog odgoja kroz dvije dimenzije pomagačkog rada: edukativnu i psihosocijalnu.  

Ciljevi konferencije su:

1. Omogućiti najnovije spoznaje o projektima i studijama koji se bave interkulturalnim susretanjima u obrazovnom sistemu, sistemu socijalne zaštite, u prostoru umjetnosti i scenskog izraza, te u oblasti psiho-socijalnog rada.

2. Razmotriti mogućnost individualnih i zajedničkih nastupa različitih profesionalnih skupina na predstojećem 13. kongresu pedagoga komparativista koji će se održati u Sarajevu, 3-7. septembra 2007. 

3. Razmijeniti iskustva o dosadašnjim naporima da se djeluje u skladu sa potrebom «živjeti zajedno» i «učestvovati u dijalogu».

4. Ojačati mrežu profesionalne podrške i razumijevanja u BiH.

Kome je konferencija namijenjena?
· Djelatnicima psiho-pedagoške službe u osnovnim i srednjim školama, te direktorima škola

· Pedagozima i psiholozima zaposlenim u različitim ustanovama i organizacijama koje su nositelji i realizatori ideja interkulturalnih susretanja (nevladin sektor)

· Odgajateljima u dječijim vrtićima, učiteljima i nastavnicima u osnovnim školama, te profesorima u srednjim školama 

· Umjetnicima i djelatnicima akademija scenskih i likovnih umjetnosti koji su učestvovali u edukacijskim i psiho-socijalnim projektima

· Socijalnim radnicima i direktorima službi za socijalni rad

· Polaznicima poslijediplomskih studija iz područja društvenih i humanističkih znanosti

· Svima koji žele kao izlagači učestvovati na predstojećem 13. kongresu pedagoga -komparativista čiji je moto «Živjeti zajedno: Edukacijski i interkulturalni dijalog»

· Univerzitetskim profesorima, predavačima i suradnicima pedagoških akademija, filozofskih i drugih nastavničkih fakulteta.

Mjesto i vrijeme održavanja konferencije
Sarajevo, Hotel Saray, 18. januara 2007. godine, 9-16h
Radni jezici

Bosanski, hrvatski, srpski

Oblici rada na konferenciji

· Plenarna predavanja u uvodnom i zaključnom dijelu konferencije

· Rad u grupama s ciljem omogućavanja interaktivnog i iskustvenog učenja u međusobnoj razmjeni informacija

Kotizacija

Svi sudionici koji žele prisustovati Konferenciji moraju se prijaviti i uplatiti kotizaciju od 50, 00 KM do 10. januara, 2007. godine. Kotizacija se uplaćuje na račun Multidisciplinarnog društva za zaštitu mentalnog zdravlja u zajednici (MDD) – Sarajevo: 

MDD –Sarajevo

NLB Tuzlanska banka

Račun br. 1327310010024109

Smještaj sudionika

Sudionici su dužni samostalno rezervirati smještaj. Hotel Saray u Starom gradu, sa prekrasnim pogledom na grad i u blizini Baš-čaršije i centra, nudi popust na redovne cijene smještaja s doručkom o čemu organizator obezbjeđuje informaciju u tabeli koja slijedi:
	Kapacitet sobe u Hotelu Saray
	Cijena noćenja s doručkom, za jednu osobu

	
	soba bez pogleda na Grad
	soba s pogledom na grad

	1/1
	77,50KM
	107,50KM

	1/2
	/
	72,50KM

	1/3
	/
	67,50KM


Sobe možete rezervirati s naznačenim popustom samo uz dostavljenu prijavu o učešću i uplaćenoj kotizaciji. Adresa na koju možete izvršiti rezervaciju je:
HOTEL SARAY

Nevjestina 5

tel. 33/23 78 10

hotsarajbih.net.ba
Za dodatne informacije o drugim uvjetima smještaja može se kontaktirati (radnim danima 9-18h i subotom, 9-15h):
TOURIST INFO CENTRE

Zelenih beretki 22a

tourinfobih.net.ba

tel: 33/22 07 24

            22 07 21

Programski odbor :

· Dr. Adila Pašalić Kreso, redovni profesor

· Dr. Mujo Slatina, redovni profesor

· Dr. Mirjana Mavrak, docent

· Mr. Amel Alić, viši ass.

· Mr. Haris Cerić, viši ass.

Organizacijski odbor

· Dženana Kalaš, profesor pedagogije i psihologije

· Ranka Katalinski, profesor pedagogije i psihologije, spec. traumatske psihologije

· Mr. Larisa Kasumagić, menadžment Kongresa

· Emina Dedić, asistent

Za Organizacijski odbor WCCES-a:



Za Organizacijski odbor Konferencije:

Dr. Adila Pašalić Kreso, redovna profesorica
Dženana Kalaš, profesorica 

pedagogije i psihologije


